
GOUVÈNÈ CUOMO ANONSE REZILTA KI SOTI NAN DÈNYE SERI ENSPEKSYON CHEMENDEFÈ PETWÒL 

BRIT 

 

Enspektè NYSDOT, FRA egzamine machin tren ak etablisman yo, enkli pis CSX ant Buffalo ak Syracuse 

 

 

Gouvènè Andrew M. Cuomo jodia te anonse achèvman yon nouvo seri enspeksyon ki vize sitèn petwòl 

brit ak machin tren nan kad kanpay Gouvènè a pou pwoteje Nouyòkè yo kont danje potansyèl ki asosye 

avèk transpò petwòl brit pa konpayi tren machandiz yo. Ekip federal ak Eta ankò te jwenn anpil domaj 

pandan enspeksyon yo ki te fèt semèn ki sot pase a, sa ki te egzamine 766 machin sitèn petwòl brit e 

apeprè 167 kilomèt pis. 

 

Depi kanpay enspeksyon sible a te kòmanse nan New York nan fevriye, Eta ak patnè federal li yo te 

enspekte 6,300 machin tren (enkli 4,292 DOT-111 machin sitèn petwòl brit) e 2,200 pis kilomèt, yo te 

dekouvri 658 domaj, e li te pibliye 9 vyolasyon materyèl danjere. 

 

“Administrasyon sa a ap kontinye yon enspeksyon agresif nan lakou ak nan pis tren yo nan eta nan fason 

pou pwoteje kominote nou yo epi evite yon potansyèl dezas aksidans petwòl brit,” Gouvènè Cuomo te 

deklare. “Dènye seri enspeksyon yo te mennen a anpil amelyorasyon nesesè ak reparasyon pou ede 

asire ke Nouyòkè yo pwoteje kont posibilite derayman, oswa yon lòt aksidan grav.” 

 

Nan mèkredi 24 septanm, ekip enspeksyon yo ki soti nan Depatman Transpòtasyon Eta New York 

(NYSDOT) ak Administrasyon Federal Chemendefè (FRA) te fè kontwòl pis ak kamyon sitèn petwòl brit 

nan CSX Kòporayson - ki apateni a Frontier Rail Yard nan Buffalo ak Canadian Pacific Railway-ki apateni 

Kenwood Rail Yard nan Albany. De lakou yo se sant prensipal tren pou transpòtasyon petwòl brit nan Eta 

New York. Enspektè yo te egalman egzamine liy pis prensipal CSX ant Buffalo ak Syracuse. 

 

Enspeksyon yo te santre sou pis la, materyèl pis la ak sekirite mekanik ekipman machin sitèn yo, enkli 

wou ak fren. Ekip la te reyalize tou yon enspeksyon materyèl danjere pou garanti ekipman yo reponn ak 

regleman, san bliye vav, fèmti vav ak afich ak viyèt ki bay detay sou kago ki pral espedye a. Yo te verifye 

tou enspeksyon machin sitèn ak dat tès presyon yo. Yon fren ki fann, fren machin tren ki ize ak boulon ki 

manke oswa desere te pami domaj yo te idantifye yo. 

 

Komisyonè NYSDOT Joan McDonald te deklare, “Nan direksyon Gouvènè Cuomo, nou kontinye travay 

avèk patnè federal nou yo sou enspeksyon eklè kowòdone sa yo, ki vize lakou tren ak seksyon nan pis yo 

kote anbakman petwòl brit pa tren te ogmante dramatikman. NYSDOT angaje pou asire ke sekirite piblik 

la konpwomèt.” 

 

Enspeksyon Liy prensipal Pis CSX– Buffalo a Syracuse 

NYSDOT ansanm avèk enspektè pis FRA yo te egzamine apeprè 167 kilomèt pis ak 46 switch bouton nan 

liy prensipal CSX de Buffalo a Syracuse. Enspektè yo te jwenn yon ray chire, sa ki se yon domaj enpòtan, 

ki lakoz nan yon rediksyon vitès limit a 30 mèt pa èdtan, annatandan ranplasman tren an. Enspektè yo te 

jwenn tou 38 domaj ki pa twò kritik sa ki gen ladan labou balas ak boulon ki desere. Tout domaj ki pa 

twò kritik yo dwe repare nan lespas 30 jou. 

 

Albany 

Nan Lakou Tren Kenwood nan Albany, enspektè ekipman tren yo te egzamine 202 DOT-111 machin sitèn 

petwòl brit e yo te jwenn 12 domaj non kritik, enkli 7 soulye tren ki chire, kat wou ki andomaje, ak yon 

bwòch atikilasyon ki manke. 

 

Enspektè materyèl danjere FRA te egzamine 317 DOT-111 machin sitèn petwòl brit e yo te jwenn yon 

domaj ki pa kritik pou yon obstriksyon a goch sou yon platfòm sitèn machin, sa yo te retire touswit. 

 

Buffalo 

Nan lakou tren Frontier nan Buffalo, enspektè ekipman tren yo te egzamine 102 DOT-111 machin sitèn 

petwòl brit e yo te jwenn 10 domaj ki pa kritik, sa ki gen ladan 2 soulye tren ki chire, yon bwòch 

atikilasyon ki manke, 3 devyatè plak pwotèj ak boulon ki desere ak 4 onglè kouplè ki andomaje.  

 

FRA te enspekte 145 DOT-111 machin sitèn petwòl brit pou domaj materyèl danjere e yo te jwenn 11 

domaj ki pa kritik, sa ki gen ladan 10 plaka ki desere oswa manke ak debri nan yon platfòm machin sitèn.  

 

Domaj machin sitèn ki pa kritik yo dwe fikse anvan tren an soti nan lakou a. Si sa pa posib, machin ki 

andomaje a pral soti nan lakou tren an pou rete tann reparasyon. 

 

Yon seri dezas andeyo eta te enplike transpò petwòl brit pa tren ki soti nan chan petwòl Bakken ki santre 

nan North Dalota te soulve enkyetid osijè sekirite kominote yo kote pwodui petwòl la anbake. Yon 

ensidan te touye 47 moun e li te detwi yon pati nan vil Lac-Megantic, Quebec. Tren kap transpòte 

petwòl te vwayaje nan 22 konte Eta New York, enkli vil Buffalo, Syracuse, Utica, Albany ak Plattsburgh. 

 

Nan mwa janvye, Gouvènè Cuomo te pibliye yon Dekrè Egzekitif ki mande senk ajans eta a pou fè yon 

analiz konplè pwosedi sekirite ak entèvansyon ijans. Depi lè sa, Eta a pran mezi dyanm tankou: 

• Mande prese prese pou otorite federal yo revize espesifikasyon teknik yo epi akselere 

eliminasyon ansyen tren ki pa gen sekirite; aplike règ pi strik pou teste petwòl brit; epi revize 

itinerè petwòl brit la pou garanti wout ki pi apwopriye yo; 

• Efò enspeksyon ak ranfòsman ki te inisye pou pi byen pwoteje kominote yo kont derayman 

tren ki pote petwòl brit; 

• Bay kontravansyon pou konpayi ki pa respekte regleman eta a pou kounye a ki gen pou wè ak 

derayman; epi 

• Mande otorite federal pou yo akeselere ak ranfòse nivo sekirite tren yo epi ogmante 

enspeksyon yo. 

 

Epitou, nan dat 30 avril, Gouvènè a te ekri Mezon Blanch pou mande mezi federal imedya pou ranfòse 

estanda ak regleman nasyonal pou transpò petwòl brit. Li te egalman devwale yon rapò ki detaye dis 

rekòmandasyon e li te prezante yon pake administratif eta, aksyon règleman ak lejislasyon osijè 

transpòtasyon petwòl brit. Kèk nan aksyon sa yo gen ladan: Pwolonje pwogram enspeksyon 

chemendefè; fè patenarya avèk otorite federal yo nan mizajou plan repons anviwonman ak preparasyon 

nan ka devèsman; ak devlope yon baz done repons aktif global ak yon rezo aktif a plizyè nivo pou 

amelyore preparasyon.  

 

Otorite repons ijans ak eta te patisipe nan plis pase de douzèn egzèsis fòmasyon ane sa a pou pi byen 

prepare kominote nou yo pou potansyèl devèsman petwòl brit.  

